
 

 

 

Dana 05.04.2017. godine u 
Tomislavgradu je održana 
Š e s n a e s t a  s j e d n i c a 

P reds jedn i š tva  Skupš t ine 
Saveza općina i gradova 
Federacije Bosne i Hercegovine. 
Na ovoj sjednici, Predsjedništvo 
je donijelo Odluku o sazivanju 

Izborne Skupštine Saveza 
općina i gradova Federacije 
BiH koja će biti održana 05. 
maja/svibnja ove godine u 
Čapljini.Također su prihvaćeni 

izvještaji o radu organa i tijela 
Saveza koji će biti upućeni 
S k u p š t i n i  S a v e z a  n a 
razmatranje.  Predsjedništvo Saveza je u funkciji pripreme sjednice Izborne skupštine razmatralo 
i prijedloge kandidata za organe i tijela Saveza, a koje je predložila Komisija za izbor i 

imenovanja. Predsjedništvo Saveza je upoznato sa informacijom sa sastanka delegacije Saveza 
sa premijerom Federacije Bosne i Hercegovine kao i sa informacijom sa održanog sastanka sa 
predstavnicima Federalne uprave za civilnu zaštitu na kojima je raspravljano o izmjenama i 
dopunama Zakona o zaštiti ljudi i materijalnih dobara od prirodnih i drugih nesreća koje 
propisuju ukidanje posebne naknade za zaštitu od prirodnih i drugih nesreća iz sredstava 

pravnih lica koje poslodavci izdvajaju u skladu sa Zakonom o zaštiti i spašavanju ljudi i 
materijalnih dobara od prirodnih i drugih nesreća. Predstavnici Saveza su istakli da bi se 
ukidanjem posebne naknade za ovu aktivnost u iznosu od 0,5% zaustavila daljnja izgradnja 
sistema zaštite i spašavanja, te bi u narednim godinama došlo do negativnih efekata u 
organizaciji i opremanju općinskih struktura civilne zaštite. Na sjednici je bilo riječi i o održanom 

sastanku predstavnika Saveza sa Federalnim ministrom poljoprivrede, vodoprivrede i šumarstva 
na temu Zakona o šumama kojeg je u formi nacrta usvojio Parlament Federacije BiH. Članovi 
Predsjedništva su upoznati i sa aktivnostima Saveza u okviru Sistema obuke za jedinice lokalne 
samouprave u Federaciji BiH u okviru kojeg je Savez nadležan za obuku za izabranih 
zvaničnika, te prihvatili informaciju da je potrebno proširiti Koordinaciono tijelo za još dva člana 

koji dolaze iz sjedišta Regionalnih lokaliteta Tuzla i Tomoslavgrad. Predsjedništvo Saveza je 
dalo saglasnost za potpisivanje Memoranduma o razumijevanju Saveza sa Međunarodnom 
asocijacijom vodoospskrbnih kompanija (IAWD) i Svjetskom bankom  u svrhu realizacije projekta 
''Platforma za prikupljanje parametara pokazatelja stanja vodovodnih preduzeća u BiH - 
DANUBIS''. 

U s l u g e   S a v e z a 

 PRAVNO SAVJETOVALIŠTE: 

Selma Fišek, viši saradnik za pravna pitanja 

fax: + 387 33 552 810 

selma@sogfbih.ba 

 

 FINANSIJSKO SAVJETOVALIŠTE: 

Dženita Kovačević, viši saradnik za finansijska 

pitanja 

fax: + 387 33 552 810 

dzenita@sogfbih.ba 

Sadržaj biltena: 

Održivost vodnih usluga u Bosni I Hercego-

vini 1 

Zaključci sa Konferencije o antikorupciji u 

Općina Hadžići donirala informatičku 
opremu Zavodu za zaštitu žena i materin-

stva 
10 

Najava koncerta Legende Starom Gradu 
11 

Predstavnici Turskog kulturnog centra kod 

protiv mržnje 

BANJA LUKA, 6. april 2017. godine 5. i 6. aprila 2017. godine u Banja Luci je održana 
regionalna konferencija pod nazivom ¨Održivost vodnih usluga u BiH" u organizaciji Udruženja 
za oblasti voda i zaštitu okoliša ¨Aquasan mreža u BiH¨, Ministarstvo vanjske trgovine i 

ekonomskih odnosa u BiH, Udruženja ¨Vodovodi Republike Srpske¨ i Udruženja poslodavaca 
komunalne privrede Federacije BiH, te Savez općina i gradova FBiH i Savez opština i gradova 
RS. Osnovni cilj konferencije je podržati javna komunalna preduzeća (JKP) i jedinice lokalne 
samouprave (JLS) u Bosni i Hercegovini (BiH) da aktivno izgrađuju svoje organizacione, 
institucionalne i ljudske kapacitete i doprinose izgradnji podržavajućeg pravnog i 

institucionalnog okvira sa ciljem podizanja kvalitete, te operativne i financijske održivosti vodnih 
usluga.   

"Više od 150 učesnika iz Bosne 
i Hercegovine i c i je le 
j ugo i s to čne  E v rope  j e 

prisustvovalo konferenciji. 
Pored relevantnih predstavnika 
uprave sa svih nivoa u BiH, 
uk l j u ču ju ć i  p reds tavn ike 
nadležnih državnih, entitetskih, 

kantonalnih ministarstava, 
entitetskih agencija za vode i 
fondova za zaštitu okoliša, 
predstavnika jedinica lokalne 
samouprave i njihovih javnih 

vodovodnih preduzeća, kao i 
preds tavn ika nev lad in ih 
organizacija i privatnog 
sektora na konferenciji su učešće uzeli i predstavnici udruženja vodovodnih preduzeća iz Srbije, 
te predstavnici domaćih i međunarodnih financijskih institucija (MFI) koji djeluju na području BiH i 

jugoistočne Evrope.   
Konferencija je počela sa vrlo atraktivnom, ali dosad nedovoljno obrađenom temom, kako 
zainteresirati mlade stručnjake za oblast vodosnabdijevanja i odvodnje otpadnih voda. 
Naglasak je dat na preporuke kako ostvariti kvalitetno umrežavanje akademske zajednice i 
tržišta rada da bi mladi stručnjaci već po završetku obrazovanja bili što spremniji odgovoriti 

stvarnim potrebama tržišta. Predstavljena je i inicijativa za osnivanje mreže mladih stručnjaka i 
otvorena Facebook stranica „Young water professionals in B&H" po uzoru na podršku koju 
Međunarodna asocijacija za vode (IWA) pruža mladim stručnjacima sa ciljem da osnaži sljedeću 
generaciju lidera u ovom sektoru.  Edin Bašić, student pete godine master studija Građevinskog 
fakulteta istakao je „Kao student završne godine vrlo sam zadovoljan što je ova tema 

prezentirana i diskutirana na ovako važnom skupu i zahvaljujem na prilici da studenti d čuju šta 
se to njima nudi i da daju viđenje o njihovom uključivanju u sektor voda i zaštite okoliša." Jedan 
od zaključak ove sesije je da se ostvari kontakt sa IWA-om i da se uspostavi mreža mladih 
stručnjaka u BiH, prema primjeru zemalja jugoistočne Evrope. Aquasan mreža će nastojati da 
dobre prakse i iskustva prenese te uspostavi saradnju između IWA-e i građevinskih fakulteta u 

BiH.   
Tokom konferencije prezentirani su mogući pravci djelovanja u cilju rješavanja izazova sa kojim 
se susreću JLS i njihova JKP u BiH po pitanju održivosti kvalitete vodnih usluga, odnosa sa 
osnivačima i drugim nivoima vlasti i sl. Učesnici su se aktivno uključili u diskusiju o aktualnim 
temama kao što je utvrđivanje postupka usvajanja cijena vodnih usluga, optimizacije 

organizacione strukture JVP/JKP, donošenje odluka o novim investicijama, kao i uticaja tih 
odluka na povećanje cijena usluga i njihovu priuštivost za korisnike usluga, smanjenja ne-
prihodovane vode, upravljanje imovinom itd. Kako je gospođa Branka Trninić, predsjednica 
Udruženja „Vodovodi RS" naglasila „Vodne usluge su usluge koje moraju biti na raspolaganju 
korisnicima 24 sata, a njihova održivost znači da se mora isporučiti kvalitetna voda, ali i da ta 

usluga mora biti plaćena da bi se omogućilo održavanje infrastrukture jer voda ne dolazi sama 
do kupca."   
Osvrt je napravljen i na pravni i institucionalni okvir i financijsku održivost vodnih usluga, te je 
prezentiran prijedlog potrebnih promjena u regulativi vodnih usluga u BiH. Kroz panel diskusiju 
učesnici su se dotakli nadležnosti nad vodnim uslugama, integracije EU direktiva u zakone o 

komunalnim djelatnostima, kao i o izazovima implementacije Planova upravljanja riječnim slivom. 
„Sinergija između JKP i JLS neophodna i samo se tako može obezbijediti kvalitetna usluga za 
korisnike. Konferencija je dobra prilika da oni koji su već prošli kroz realizaciju određenih 
projekata prenesu svoja iskustva ostalima da bi izbjegli probleme i nepredviđene situacije u 
toku realizacije projekata", pojasnio je gospodin Ibrahim Mujakić, predstavnik Općine Cazin.   

Na konferenciji su prezentirani i novi programi za jačanje kapaciteta JKP i JLS u BiH koje nude 
MFI i donatori, kao i način uključivanja u iste. Dobar odaziv i domaćih i međunarodnih 
zainteresiranih strana je ponukao organizatore da iskoriste ovu priliku i na izdvojenoj sesiji 
otvore diskusiju na temu „Podrška koordinaciji između donatora i MFI i relevantnih institucija/
organizacija u BiH". Učesnici su izrazili zadovoljstvo pruženom prilikom da razmjene informacije, 

ali i da saznaju više o, sa jedne strane lokalnim potrebama, a sa druge strane o ponudi 
međunarodnih financijskih institucija i donatora, te da pokušaju što je moguće više uskladiti te 
potrebe i ponude. Kao predstavnik donatora, gospođa Violeta Wolff ispred Međunarodnog 
udruženja vodovodnih preduzeća u slivu rijeke Dunav (IAWD) je istakla slijedeće: "Donatori vrlo 
zainteresirani da pruže podršku JKP/JVP, ali moraju znati koje su to njihove potrebe, posebno 

potrebe za jačanjem kapaciteta". Pohvalila je i organizaciju platforme za dijalog u sklopu 
konferencije gdje su donatori i MFI  imali priliku razmijeniti informacije o potrebama domaćih 
preduzeća i institucija i ponude donatora.     
 

“Vodne usluge su usluge koje 

moraju biti na raspolaganju 

korisnicima 24 sata, a 

njihova održivost znači da se 

mora isporučiti kvalitetna 

voda, ali i da ta usluga mora 

biti plaćena da bi se 

omogućilo održavanje 

infrastrukture jer voda ne 

dolazi sama do kupca,” 

naglasila je Branka Trninić, 

predsjednica Udruženja 

Vodovodi RS.   



 

 

Stranica 3 BILTEN SAVEZA OPĆINA I GRADOVA 

FEDERACIJE BOSNE I HERCEGOVINE 

Savez / Zajedno za uređenu i razvijenu lokalnu samoupravu 

KORISNI LINKOVI ZA 

PREDPRISTUPNE FONDOVE EU: 

www.southeast-europe.net 

www.adriaticipacbc.org 

www.interregadriatico.it 

www.europa.ba 

www.cbib-eu.org 

www.cbc.bih-mne.org 

www.srb-bih.org 

www.cbc-cro-bih.net 

www.programmemed.eu 

www.tacso.org 

www.euroinfocentar.ba 

www.balkanfund.org 

www.eurelsmed.com 

www.eacea.ec.europa.eu 

 

Misija OSCE-a u Bosni i Hercegovini u 

saradnji sa Agencijom za prevenciju 

korupcije i koordinaciju borbe protiv 

korupcije (APIK) je 14. marta 2017. godine 

organizovala Konferenciju o antikorupciji u 

Bosni i Hercegovini pod nazivom „Borba 

p ro t i v  k o r u p c i j e  u n a p re đ e n j e m 

zakonodavnog okvira, jačanjem institucija i 

povećanjem saradnje sa građanima". Nakon 

održanih prezentacija i panel diskusija, 

učesnici konferencije, između ostalih, 

predstavnici zakonodavne i izvršne vlasti u 

BiH, pravosuđa, nevladinog sektora, 

ambasada i međunarodnih organizacija u BiH su zaključili sljedeće:  Uvodničari 

konferencije: Hasim Šabotić, direktor APIK-a; Šefik Džaferović predsjedavajući Predstavničkog 

doma, Parlamentarne skupštine Bosne i Hercegovine (PSBiH); Bariša Čolak, predsjedatelj Doma 

naroda, PS BiH; ambasador Jonathan Moore, šef Misije OSCE-a u Bosni i Hercegovini.   

Zaključci:  

-        Potrebna je veća podrška donosioca odluka, kao stručna i tehnička podrška međunarodnih 

organizacija;  

-        Potrebno je da BiH poduzima sistemske mjere u borbi protiv korupcije te da osposobi sve 

aktere u prevenciji korupcije kako bi se dalje gradio integritet društva;  

-        Iako je određeni napredak na ovom polju već postignut, pozivaju se sve institucije na 

postizanje nultog stepena tolerancije prema korupciji, s obzirom da je BiH na 83. mjestu prema 

Indexu percepcije korupcije;  

-        Borba protiv korupcije je u vrhu prioriteta reformskog procesa u BiH i Misija OSCE-a u BiH 

će pružiti podršku svim nivoima vlasti u njihovoj ulozi pozitivnih promjena.   

Antikorupcijske strukture i aktivnosti u parlamentima i skupštinama u Bosni i Hercegovini Panelisti: 

Borislav Bojić, predsjedavajući Zajedničke komisije za ljudska prava i predsjedavajući Interresorne 

radne grupe za izradu Zakona o parlamentarnom nadzoru, PSBiH, Ljilja Zovko, predsjedavajuća 

Komisije za finansije i budžet Doma naroda PS BiH i zamjenica predsjedavajuće nacionalnog 

ogranka GOPAK-a, PSBiH) . 

ZAKLJUČCI SA KONFERENCIJE O ANTIKORUPCIJI U BOSNI I HERCEGOVINI  

Učesnici konferencije su potvrdili da su vodne usluge najvažnije i najprioritetnije usluge koje se 
pružaju građanima BiH, da su to usluge koje zahtijevaju visok kvalitet i 24-satni kontinuitet 

isporuke, a imaju direktan uticaj na zdravlje građana i lokalni ekonomski razvoj. 
Kao glavni zaključci konferencije izdvojeni su:  
1.     Neophodna horizontalna i vertikalna koordinacija i nastavak dijaloga svih interesnih strana 
o postojećim izazovima u sektoru vodnih usluga, posebno o izazovima vezanim za održivost JKP/
JVP i koracima koje treba poduzeti radi pokretanja neophodnih promjena u sektoru,  

2.     Potrebno je značajno ojačati saradnju JLS i JKP/JVP, te njihovih saveza i udruženja,  
3.     Potrebe treba pravilno identificirati, formulirati i prezentirati domaćim donosiocima odluka, 
kao i MFI i donatorima,  
4.     Dodatna podrška je neophodna u razmatranju regulatornog okvira u svrhu pripreme 
sistematičnih i strukturiranih rješenja i preciznijeg definiranja nadležnosti, odnosno prava i 

obaveza, uloga i odgovornosti svih učesnika,  
5.     Neophodan je sistemski pristup jačanju ljudskih, organizacionih i institucionalnih kapaciteta 
JKP/JVP i JLS,  
6.     Proces promjena trebaju voditi BiH institucija i organizacije,  
7.     Mladi stručnjaci u sektoru vodosnabdijevanja i otpadnih voda trebaju dobiti konkretnu 

podršku, ali oni trebaju pokrenuti inicijativu.   
Podršku provođenju konferencije pružaju Ministarstvo poljoprivrede, vodoprivrede i šumarstva 
Unsko-sanskog kantona, Dodatnu podršku realizaciji ove konferencije pružili su Otvoreni 
regionalni fond za modernizaciju općinskih usluga u Jugoistočnoj Evropi (GIZ) i Dunavski vodni 
program (DVP), preko Udruženja vodovodnih preduzeća dunavskog sliva (IAWD). 

http://www.southeast-europe.net
http://www.adriaticipacbc.org/
http://www.interregadriatico.it
http://www.europa.ba/
http://www.cbib-eu.org
http://www.cbc.bih-mne.org/
http://www.srb-bih.org
http://www.cbc-cro-bih.net
http://www.programmemed.eu
http://www.tacso.org
http://www.euroinfocentar.ba
http://www.balkanfund.org
http://www.eurelsmed.com
http://www.eacea.ec.europa.eu

Zaključci:  

-        Ojačati parlamentarni nadzor usvajanjem Zakona o parlamentarnom nadzoru;  

-        Zakonom o parlamentarnom nadzoru definisati standarde izvještavanja te saradnju sa 

drugim institucijama;  

-        Neophodno je izgraditi stvarnu neovisnost institucija vanjskog parlamentarnog nadzora, 

prije svega institucija ombudsmena, glavne revizije i Agencije za prevenciju korupcije i 

koordinaciju borbe protiv korupcije;  

-        Članovi Globalne organizacije parlamentaraca za borbu protiv korupcije (GOPAK) ispred 

Parlamentarne skupštine BiH pozivaju članove drugih parlamenata i skupština u BiH na članstvo u 

ovu organizaciju;  

-        Pozitivne promjene i antikoruptivna rješenja je potrebno vrednovati i promovisati, naročito 

putem medija.     

Ključni zakoni i saradnja između tijela iz oblasti prevencije i borbe protiv korupcije u BiH Panelisti: 

Dragan Mektić, ministar bezbjednosti BiH; Anton Kasipović, ministar pravde Republike Srpske; 

Aljoša Čampara, ministar unutrašnjih poslova, Vlada Federacije Bosne i Hercegovine; Erduan 

Kafedžić, predsjednik Tima za monitoring i koordinaciju provođenja Akcionog plana za borbu 

protiv korupcije Vlade Kantona Sarajevo; Dragan Anđelić, zamjenik direktora APIK-a   

Zaključci:  

-        Antikoruptivni zakoni predstavljaju osnovnu pretpostavku za efikasnu borbu protiv korupcije 

te je stoga neophodno jačati zakonodavni okvir u BiH, kao i uskladiti antikoruptivno 

zakonodavstvo sa EU propisima;  

-        Potrebno je izmijeniti i harmonizovati postojeće antikoruptivne zakone kao što su zakon o 

sukobu interesa, zakoni o zaštiti prijavitelja korupcije, krivične zakone, zakon o sudskim 

vještacima, zakon o pravobranilaštvima, zakon o zaštiti ličnih podataka, zakon o pranju novca i 

finansiranja terorizma u BiH, zakon o slobodi pristupa informacijama i druge, te usvojiti nove 

zakone kao što su zakon o lobiranju, zakon o porijeklu imovine javnih funkcionera i druge, te raditi 

na mjerama koje omogućavaju uspješniju implementaciju svih antikoruptivnih zakona na svim 

nivoima;  

-        Harmonizovati trenutne zakone o zaštiti prijavitelja korupcije u BiH, te proširiti zaštitu, osim 

javnih službenika, i na uposlene u privatnom sektoru;  

-        Uvesti zakonsku obavezu izrade, usvajanja, implementacije i monitoringa planova 

integriteta na svim nivoima vlasti;  

-        U cilju efikasnijeg rada formiranih antikorupcionih timova za suzbijanje korupcije na svim 

nivoima neophodno je na adekvatan način stimulisati članove tih timova;  

-        Neophodna je edukacija uposlenih u javnim i privatnim institucijama, saradnja i uspostava 

partnerskih odnosa svih aktera u društvu, a sve u cilju zakonskih poboljšanja i efikasnije prevencije 

korupcije i koordinaciju borbe protiv korupcije;   

-        Po mogućnosti, na odgovarajućim nivoima vlasti, kreirati baze podataka lica koja obavljaju 

javne funkcije, baze podataka o javnim nabavkama, baze podataka vezane za sukob interesa, 

baze podataka imovinskih kartona a sve u cilju smanjenja korupcije i sukoba interesa;  

-        Ojačati i provoditi mehanizme strukturalnog dijaloga u oblasti borbe protiv korupcije na 

svim nivoima vlasti u BiH.   

Dobre prakse i iskustva iz regije Panelisti: Dubravka Filipovski, narodna poslanica, članica 

nacionalnog ogranka GOPAK-a Narodne skupštine Republike Srbije; Dr. Jure Škrbec, rukovodilac 

za međunarodne odnose u Komisiji za prevenciju korupcije Republike Slovenije   

Zaključci:  

-        Potreban je regionalni pristup u borbi protiv korupcije - nijedna država izolovano ne može 

ostvariti maksimalan napredak;  

-        Koristiti dobre prakse zemalja iz regiona (kao npr. Portal o nadzoru javnih finansija), 

naročito o jačanju svijesti građana o borbi protiv korupcije, kao i o jačanju transparentnosti 

institutucija i saradnje sa civilnim društvom u antikoruptivnim aktivnostima.   

Jačanje kapaciteta institucija za prevenciju korupcije i borbu protiv korupcije i omogućavanje 

angažovanja civilnog društva Panelisti: Fermin Cordoba, direktor Odjela za ljudsku dimenziju, 

Misija OSCE-a u Bosni i Hercegovini; Mevludin Džindo, pomoćnik direktora APIK-a; Uglješa 

Vuković, istraživač/analitičar, Transparency International (TI) BiH; Milenko Đaković, gradonačelnik 

Prijedora; Suad Huskić, načelnik Općine Tešanj   

Potrebno je izmijeniti i 

harmonizovati postojeće 

antikoruptivne zakone kao 

što su zakon o sukobu 

interesa, zakoni o zaštiti 

prijavitelja korupcije, 

krivične zakone, zakon o 

sudskim vještacima, zakon 

o pravobranilaštvima, 

zakon o zaštiti ličnih 

podataka, zakon o pranju 

novca i finansiranja 

terorizma u BiH, zakon o 

slobodi pristupa 

informacijama i druge, te 

usvojiti nove zakone kao 

što su zakon o lobiranju, 

zakon o porijeklu imovine 

javnih funkcionera i druge, 

te raditi na mjerama koje 

omogućavaju uspješniju 

implementaciju svih 

antikoruptivnih zakona na 

svim nivoima. 

Zaključci:  

-        Neophodno je da institucije i tijela za prevenciju korupcije intenziviraju i standardiziraju 

saradnju sa organizacijama civilnog društva (OCD) kroz njihovo uključenje u provođenje 

preventivnih aktivnosti, prihvatanjem ekspertize OCD, artikulisanjem interesa građana, 

promocijom pozitivnih primjera, kroz veću informisanost i edukaciju građana, a uz značajniji 

angažman svih medija;  

-        Podsticati razvoj i usavršavanje alata, kao što su on-line prijava korupcije, proaktivni 

monitoring implementacije antikoruptivnih strateških dokumenata i kreiranje različitih baza 

podataka;  

-        Jačanje ličnog integriteta uposlenika i službenika u unapređenju transparentnosti rada 

lokalne uprave te standardizacija i upotreba e-uprave su prepoznati kao dobri alati za 

prevenciju korupcije;  

-        Misija OSCE-a u BiH će nastaviti pružati podršku zakonodavnim aktivnostima, kao 

i  koordinaciji aktivnosti agencije i antikoruptivnih tijela/timova uz podršku aktivnosti koje uključuju 

veći angažman i edukaciju javnosti o ovim procesima. 

Grb Općine Gračanica 

Više od 300 izlagača iz države i 

svijeta učestvuje na 

osmom Međunarodnom sajmu 

poduzetništva i obrta ''GRAPOS-

EXPO’’ koji je danas svečano otvoren u 

Gračanici i trajat će od 18. do 22. 

aprila/ travnja. Nedžad Nuhanović, 

direktor sajma istakao je da će 

sa ovogodišnjeg sajma odaslati snažnu 

poruku da perspetktiva i  razvoj jedne 

zemlje i regiona ponajviše zavisi od stabilnosti privrednog razvoja. "Ovogodišnji Grapos - Expo 

će potaknuti brojne investitore i izlagače koji imaju poslovne ideje da ulažu ne samo u ovaj kraj, 

već i cijelo privredno bh. okruženje", kazao je Nuhanović. Dodao je da sajmu prisustvuje više od 

300 kompanija iz BiH, Hrvatske, Italije i Njemačke iz drvnog, metalnog, poljoprivrednog, 

građevinskog sektora, te sektora turizma, starih zanata i obrta i uslužnih djelatnosti. "Ovaj 

podatak govori da se sajam ozbiljno približava vodećim sajmovima u ovom dijelu Evrope", 

istakao je direktor sajma.  Koliko je sajam značajan za jednu od najrazvijenijih općina u BIH na 

otvaranju sajma govorio je načelnik Gračanice Nusret Helić. "Gračanica će narednih dana biti 

centar poduzetništva i biznisa u našoj zemlji i domaćin mnogim privrednicima i delegacijama. 

Pokazat ćemo da sintagma Gračanica - grad biznisa i poduzetništva nije bez pokrića", kazao je 

načelnik, dodajući da iz godine u godinu bilježe bolje rezultate u organizaciji sajma i da će i ove 

godine opravdati očekivanja. Bego Gutić, premijer Tuzlanskog kantona, kazao je da sajam za 

ovaj kanton predstavlja praznik koji je uz poduzetništvo zaštitni znak Gračanice.  Bakir 

Izetbegović je izrazio zadovoljstvo da se u Gračanici vodi briga o onome što je za napredak 

države, ono najbitnije za razvoj privrede. "Poduzetnički duh, duh nadmetanja, truda i zalaganja 

potreban je svima u BiH. Potencijal za inovacije, spremnost na rizik i upornost u ostvarivanju 

zacrtanih ciljeva su jedini put ka dimaničnom okruženju konkurentnosti koju donosi budućnost 

urbaniziranog svijeta", kazao je Izetbegović.  

OTVOREN GRAPOS- EXPO: GRAČANICA CENTAR PODUZETNIŠTVA 

http://www.southeast-europe.net
http://www.adriaticipacbc.org/
http://www.interregadriatico.it
http://www.europa.ba/
http://www.cbib-eu.org
http://www.cbc.bih-mne.org/
http://www.srb-bih.org
http://www.cbc-cro-bih.net
http://www.programmemed.eu
http://www.tacso.org
http://www.euroinfocentar.ba
http://www.balkanfund.org
http://www.eurelsmed.com
http://www.eacea.ec.europa.eu

Istakao je da su mala i srednja preduzeća kojima je sajam posvećen okosnica takvog razvoja. 

Dodao je da mikro, mala i srednja preduzeća predstavljaju 99 posto svih preduzeća u Evropskoj 

uniji u kojima su deseci miliona zaposlenih. Inače, prvog dana sajma planirana je panel diskusija 

''Poslovno okruženje u funkciji razvoja poduzetništva i MSP'' i radionica ''Zašto postati poduzetnik'' 

u organizaciji Fondacije tuzlanske zajednice i Ministarstva razvoja i poduzetništva TK-a. 

Ministarstvo razvoja i poduzetništva Tuzlanskog kantona u sklopu sajma će, u saradnji s Općinom 

i BOMS EXPO d.o.o. Gračanica organizirati niz aktivnosti čiji je cilj povezivanje privrednih 

subjekata i drugih relevantnih aktera, te unapređenje dijaloga i razmjena iskustava kao i 

promicanje poduzetničkog duha. Sajam na istoj lokaciji kao i ranijih godina organizuju BOMS-

expo i Općina Gračanica, uz pokroviteljstvo Vijeća ministara BiH, Vlade Federacije BiH i Vlade 

Tuzlanskog kantona. 

Predstavnici Gradskog vijeća i 
Gradske uprave Bihaća te bihaćkih 

komunalnih preduzeća obišli su 18. 
aprila/ travnja postrojenje za 
prečišćavanje otpadnih voda u 
prigradskom naselju Velhovo, u 
okviru Projekta odvodnje i 

prečišćavanja otpadnih voda u 
Bihaću. Radovi na postrojenju 
završeni su u oktobru prošle godine 
i sada je u probnom radu. 
Realizacija ovakvog projekta 

potvrđuje da je Bihać ekološki grad, 
a dobit će i novu dimenziju u 

razvoju. Zadovoljstvo zbog realizacije ovog projekta iskazao je bihaćki gradonačelnik Šuhret 
Fazlić, kazavši da je riječ o generacijskom projektu za Bihać, koji će svoje postojanje ubrzo 
opravdati. Priključenje glavnih sifona na mrežu postrojenja izvršit će se do kraja aprila. 

Gradonačelnik je potvrdio da će Grad Bihać i građani osjetiti sve blagodeti ovog projekte te je 
zahvalio realizatorima projekta, tvrdeći da je to projekt koji Bihać izdvaja. "Sve ovo radimo zbog 
Une. Malo je građana Bihaća u bilo kojem naselju koji nisu imali problema s fekalijama i 
otpadnim vodama. Ovo je početak rješavanja tog problema", kazao je gradonačelnik Fazlić. 
Probni rad ovog postrojenja počeo je 6. marta, a u toku  je procedura za dobijanje odobrenja za 

rad i tehničkog prijema postrojenja, te provjere mogućih nedostataka, koji se uporedo otklanjaju. 
Izvođač radova prati probni rad postrojenja, gdje će se vršiti i obuka radnika vodovoda. 
Zamjenica voditelja tima uime Nadzornog organa Aida Jusufhodžić pojasnila je da je za vrijeme 
probnog rada i dalje odgovoran izvođač radova na osnovu ugovora kojeg je Grad Bihać 
potpisao s izvođačem. "Nakon isteka probnog rada još godinu dana postoji garantni rok i period 

u kojem će izvođač, prema ugovoru, s predstavnicima vodovoda voditi ovo postrojenje", istaknula 
je Jusufhodžić. Rukovodilac pogona Postrojenja za prečišćavanje otpadnih voda Vlado Franjić 
potvrdio je novinarima da će obuku proći tehničar i inženjer u laboratoriji za te vrste poslova 
odnosno uzimanje uzoraka vode i praćenje procesa. "Obuka se sastoji i od obuke 
elektroinženjera i elektrotehničara za održavanje elektroopreme te mašinske opreme i na kraju 

sve završava na kontroli cijelog procesa", zaključio je Franjić. Kako je tokom obilaska istaknuto, 
nakon izgradnje kanalizacionog sistema i puštanja u rad ovog postrojenja kvaliteta vode Une u 
gradu i nizvodno od mjesta ispuštanja poboljša će se s druge na prvu klasu čime će se ujedno 
poboljšati i kvaliteta sirove vode za vodosnabdijevanje stanovnika nizvodnih općina, ali i 
rekreativna i okolišna vrijednost. 

POČEO PROBNI RAD POSTROJENJA ZA PREČIŠĆAVANJE VODE U BIHAĆU 

Grb Grada Bihaća 

Pratite našu  
web stranicu 

"Sve ovo radimo zbog Une. 

Malo je građana Bihaća u 

bilo kojem naselju koji nisu 

imali problema s 

fekalijama i otpadnim 

vodama. Ovo je početak 

rješavanja tog 

problema", kazao je 

gradonačelnik Fazlić. 



 

 

Grb Općine Donji Vakuf  

DONJI VAKUF - Predzadnjeg dana marta 
u Kamenjači kod Donjeg Vakufa završena 

je sadnja crvenih duguljastih paprika, u 
narodu poznatih kao roge i žutih mesnatih 
paprika, zvanih babure. U ovom 
podneblju sadnja paprika obično počinje 
u maju, a berba, ako je sve po planu i 

nema nepredviđenih vremenskih 
nepogoda, dostiže u augustu. 
Međutim, u Kamenjači je druga priča - 
sadnice posađene u plastenicima 
kompanije ESOF prvu berbu će već imati u 

maju, drugu sedam dana nakon toga, pa 
treću, četvrtu, a najesen će uslijediti još 

jedna sadnja, pa opet berbe i sve tako do novembra. A sve što bude proizvedeno, ne samo ove, 
nego i narednih 15 godina, otkupit će njemačka kompanija Bio Agrar International i poslati 
na police supermarketa diljem Njemačke, Engleske i Francuske i to sa etiketom "organska hrana", 

jer povrće proizvedeno u plastenicima u Donjem Vakufu to i jeste. 
Dok deset žena, među kojima neke prvi put imaju pravi posao, strpljivo sade nježne stabljike, a 
ima ih ravno 380.000, agronomkinja Edina Habib provjerava, na malim kompjuterima okačenim u 
plastenicima, da li su sve vrijednosti potrebne za proizvodnju organskog povrća na pravom 
podioku. 

U 22 visokosofisticirana plastenika, koji pojedinačno zauzimaju po 500 kvadratnih metara, 
stvorena je atmosfera apsolutne organske sredine. 
Semin Bašić, direktor ESOF-a (Eco Sustainable Organic Food), kompanije koja postoji tek godinu 
dana, kaže da se za proizvodnju povrća u ovom centru koriste isključivo organski stimulatori i 
sredstva. 

"Proizvodnja u ovim plastenicima je bez upotrebe pesticida, što znači da je zaštita na organskoj 
bazi - životinjskog i biljnog porijekla, bez ikakvog hemijskog prisustva. Osim toga, tlo za sadnice 
ispunjava visoke svjetske kriterije, a u apsolutno čistim organskim uvjetima proizvedene su i same 
sadnice, tako da od samog sjemena pa do ploda imamo zaokružen ciklus organske proizvodnje", 
kaže agronomkinja Habib dok pokazuje plastenike - posljednji krik tehnologije, koji imaju duple 

folije, ispunjene toplim zrakom, a čiji se stropovi i bočne strane sami otvaraju i zatvaraju, zavisno 
od stepena toplote, odnosno hladnoće. 
Ulazak u plastenike odvija se preko spužvastih pragova sa sredstvom za dezinfekciju, a svi 
uposlenici imaju jednoobraznu odjeću i biljkama barataju isključivo u rukavicama. 
Nada za razvoj općine 

Najveći regionalni centar organske proizvodnje trenutno ima 22 visokoprofesionalna i 
automatizirana plastenika s pojedinačnom površinom od 500 kvadratnih metara u Donjem 
Vakufu. Također, ESOF, pored svojih kapaciteta, radi s kooperantima iz Mostara, Konjević Polja, 
Čapljine, Viteza i Bugojna, a planira uskoro postaviti nove plastenike u Zavidovićima i u Kozarcu. 
Ova kompanija trenutno proizvodi gotovo 600 tona povrća, a s investitorom i partnerom u 

projektu Jumom Matarom al-Muhairiem iz Ujedinjenih Arapskih Emirata planira povećati 
proizvodnju za četiri puta, odnosno godišnje proizvoditi 2.500 tona organskog povrća. 
"Zahtjevi naših kupaca su mnogo veći od naših trenutnih mogućnosti, ali mi predano radimo na 
proširenju proizvodnje i, ako sve bude kako treba, mogli bismo zaposliti do 480 ljudi. Već sada 
imamo 21 zahtjev za kooperaciju u Bosni i Hercegovini, a trenutno za nas radi pet kooperanata", 

kaže Bašić. 
Bio Agrar International, kako kaže njegov direktor, s ESOF-om želi postići vodeću poziciju na 
tržištu u Njemačkoj, ali i u drugim evropskim zemljama. 
"Želimo proširiti kapacitete za proizvodnju organske hrane, ali i otvoriti nova radna mjesta i 

zaposlenima pružiti sigurnost", kaže Trede, ističući kako naročito želi osigurati 
dugoročnu stabilnost zaposlenih i njihovih porodica, a što je, veli, jedna od najvećih briga koju 
ističu partneri ESOF-a Semin Bašić i Enver Avdić. 
I načelnik općine Donji Vakuf Huso Sušić polaže velike nade u ESOF. S ponosom pokazuje 
plastenike dignute na općinskom zemljištu. 

BH ČUDO: POVRĆE PRODATO 15 GODINA UNAPRIJED 

http://www.southeast-europe.net
http://www.adriaticipacbc.org/
http://www.interregadriatico.it
http://www.europa.ba/
http://www.cbib-eu.org
http://www.cbc.bih-mne.org/
http://www.srb-bih.org
http://www.cbc-cro-bih.net
http://www.programmemed.eu
http://www.tacso.org
http://www.euroinfocentar.ba
http://www.balkanfund.org
http://www.eurelsmed.com
http://www.eacea.ec.europa.eu


 

 

Grb Grada Mostara 

Stranica 8 GODINA: XIV 

"Vidite, ovdje je nekad bila ledina. Mi smo izašli ESOF-u u susret i dali zemlju na korištenje po 
veoma povoljnoj cijeni, ali ćemo se truditi da to bude još jeftinije, čak i simblično, jer mi u općini 

imamo blizu 3.000 nazaposlenih. Općina ima blizu 700 dunuma ovakvog i zemljišta sličnog 
kvaliteta, što ćemo ponuditi i ostalim zainteresiranima", kaže Sušić i dodaje da će ESOF-u na 
korištenje dati dodatnih deset dunuma zemlje. 
Cilj je 100 plastenika 
Međutim, općinski načelnik je nezadovoljan činjenicom da Bosna i Hercegovina nikad nije donijela 

zakon o proizvodnji organske hrane, iako joj je to jedan od preduvjeta na putu ka Evropskoj uniji, 
te zbog toga nema ni poticaja za proizvođače. 
Unatoč tome, ESOF ima velike planove. 
"Ne samo da želimo dostići traženih 5.000 tona povrća godišnje, nego namjeravamo otvoriti 
vlastitu hladnjaču i distributivni organski agrocentar, te pokrenuti proizvodnju vlastitih sadnica. 

Planiramo zaokružiti kompletan krug organske proizvodnje", kaže direktor ESOF-a. 
Direktor Bio Agrar Internationala ide korak dalje, pa kaže da će ta njemačka kompanija s ESOF-
om pokušati dostići vodeću poziciju na njemačkom tržištu, a možda i na evropskom. 
U najveći regionalni centar organske hrane do sada su uložena gotovo tri miliona eura, a cilj im je 
do 2015. godine podići 100 profesionalnih automatskih plastenika, ukupne površine 50.000 

kvadratnih metara. 
 

Piše: Snježana Mulić-Softić 
Izvor: Al Jazeera 

Jubilarni 20. međunarodni sajam 
gospodarstva – Mostar 2017., na kojem 

se predstavilo više od 800 izlagača iz 30 
zemalja, zatvorio je 8. aprila/ travnja 
svoja vrata. Opća ocjena je da je 
Mostarski sajam, održan u razdoblju od 4. 
do 8. aprila/ travnja, bio najuspješniji 

sajam održan u njegova dva desetljeća 
dugoj povijesti. S govornice mostarskog 
sajma, domaćin sajma direktorica Dalfina 
Bošnjak, gradonačelnik Mostara Ljubo 
Bešlić, predsjedatelj Predsjedništva BiH 

Mladen Ivanić i predsjednik Vlade 
Republike Hrvatske Andrej Plenković, u 
izravnom prijenosu, poslali su ohrabrujuće poruke za izgradnju povoljne klime za jačanje 
gospodarstva i dobrosusjedskih odnosa država u regiji. Na ceremoniji otvorenja Mostarskog 
sajma sudjelovali su visoki izaslanici iz brojnih zemalja svijeta i čelnici zemalja iz okruženja, a 

među ostalima, aktualni srbijanski premijer Aleksandar Vučić, predsjednik Crne Gore Filip 
Vujanović, te zamjenik ministra poljoprivrede NR Kine Qu Dongyu. Tijekom sajma, održano je niz 
iznimno posjećenih i značajnih konferencija, stručnih skupova, radionica i okruglih stolova, od kojih 
izdvajamo međunarodnu konferenciju Inicijative 16+1 NR Kine i 16 zemalja jugoistočne Europe na 
temu vina i poljoprivrednih proizvoda i konferenciju „Suvremeni transportni i komunikacijski 

sustavi“ s naglaskom na izgradnju južne trase koridora VC kroz Hercegovinu. Na sajmu se 
govorilo u ulaganjima u BiH, korištenju europskih fondova, prekograničnoj suradnji, izgradnji 
vjetroelektrana, maslinarstvu, turizmu, gastronomiji, novim tehnološkim otkrićima… Sajam je bio 
mjesto izravnih susreta ljudi iz poslovnog svijeta koji su iskazali jaki poduzetnički duh što je 
rezultiralo brojnim poslovnim dogovorima. Opću sajamsku izložbu, pratile su i tradicionalne 

podsajamske manifestacije Sajam turizma i Sajam knjige i nakladništva. Dodijeljene su i nagrade 
najboljim vinarima, kao i priznanja za najuspješniji nastup na sajmu. "Ove godine napravili smo 
pomak u svim segmentima organizacije sajma što je bilo vidljivo na svakom koraku, a konkretnijim 
brojkama moći ćemo kazati nešto više u narednom razdoblju. Sajam je ispunio naša očekivanja i 
ovom se prigodom zahvaljujem svim našim izlagačima i posjetiteljima što su svojim dolaskom 

obogatili sadržaj i ponudu Mostarskog sajma. Pozivam ih da se vidimo i dogodine na istom mjestu 
na 21. međunarodnom sajmu gospodarstva – Mostar 2018", poručila je direktorica Mostarskog 
sajma Dalfina Bošnjak. 

MEĐUNARODNI SAJAM PRIVREDE MOSTAR 2017 

“Sajam je ispunio naša 

očekivanja i ovom se 

prigodom zahvaljujem 

svim našim izlagačima i 

posjetiteljima što su 

svojim dolaskom obogatili 

sadržaj i ponudu 

Mostarskog sajma. 

Pozivam ih da se vidimo i 

dogodine na istom mjestu 

na 21. međunarodnom 

sajmu gospodarstva – 

Mostar 2018", poručila je 

direktorica Mostarskog 

sajma Dalfina Bošnjak. 

Razvojna agencija Žepče je pokretač 
promjena u općini Žepče. Njena uloga je 

da proaktivno djeluje  u okviru zacrtanih 
strateških planova razvoja sa ostalim 
akterima lokalnog ekonomskog razvoja 
na stvaranju povoljnog okruženja i boljih 
životnih uvjeta za stanovnike općine 

Žepče. Ključna uloga Razvojne agencije 
Žepče je u: identificiranju novih razvojnih 
mogućnosti ; def in i ran ju lokaln ih 
strategija; obavljanju aktivnosti lokalnog 
marketinga; promicanju poduzetničkog 

duha, pomaganju i usmjeravanju razvoja 
malih, srednjih i velikih poduzetnika kroz 
programe edukaci je i  poslovno 
savjetovanje, upravljanju projektima, privlačenje domaćih i stranih investicija; sudjelovanju u 
programima pomoći Europske Unije; uspostavljanju poduzetničkih zona i inkubatora, poslovnih, 

inovacijskih i tehnoloških parkova, razvoju ljudskih resursa za potrebe privatnog sektora , a 
posebnu ulogu ima u razvoju ruralnih područja kroz razvoj poljoprivrede  i turizma. 
Razvojna agencija Žepče – RAŽ provodi Politike javno privatnog dijaloga općine Žepče i obavlja 
poslove Tehničkog tajništva za Lokalni ekonomski forum LEF općine Žepče, i Tehničkog tajništva 
Odbora za obrazovanje i zapošljavanje općine Žepče. 

U budućem razdoblju, lokalni i regionalni razvoj neće se moći zamisliti bez razvojnih agencija a 
njihovo djelovanje postati će oslonac i pokretač razvoja svake sredine. 

RAZVOJNA AGENCIJA ŽEPČE JE POKRETAČ PROMJENA U OPĆINI ŽEPČE 

Predstavnice Međunarodnog komiteta za 
razvoj naroda CISP, Jasmina Ovčina i 

Sabina Isić posjetile su općinu Kladanj gdje 
su održale sastanak sa općinskim 
načelnikom Jusufom Čavkunovićem i 
njegovim saradnicima na kome je 
razgovarano o projektu Biodiverzitet za 

lokalni razvoj - Inovativni model 
participativnog upravljanja zaštićenim 
pejzažom Konjuh.  Vrijednost projekta koji 
finansira Vlada Italije (Talijanska agencija 
za saradnju) je 1.400.000,00 Eura.  Ovom 

prilikom  predstavnice CISP-a prezentirale 
su projekat i plan aktivnosti za naredni 
period. Općinski načelnik, Jusuf Čavkunović 
je istakao da je u realizaciju projekta 

potrebno uključiti što više udruženja, te javnih ustanova i preduzeća sa područja općine Kladanj, a 

sve u cilju efikasnije implementacije projekta. Međunarodni komitet za razvoj naroda 
CISP  projekat implementira sa partnerima JUZP Konjuh Banovići, Regija Marche, Park prirode 
Sasso Simone i Simoncello, Univerzitet Politecnica delle Marche, Agencija Chlora S.A.S, Agencija 
CESTAS u saradnji sa Vladom TK, Ministarstvom trgovine, turizma i saobraćaja TK, Ministarstvom 
prostornog uređenja i zaštite okolice TK, Turističkom zajednicom TK, općinama: Kladanj, Živinice, 

Banovići, te JU Turističko ugostiteljska škola Tuzla. 

U KLADNJU RAZGOVARANO O PROJEKTU ČIJA JE VRIJEDNOST 1.400.000,00 

EURA 

http://www.southeast-europe.net
http://www.adriaticipacbc.org/
http://www.interregadriatico.it
http://www.europa.ba/
http://www.cbib-eu.org
http://www.cbc.bih-mne.org/
http://www.srb-bih.org
http://www.cbc-cro-bih.net
http://www.programmemed.eu
http://www.tacso.org
http://www.euroinfocentar.ba
http://www.balkanfund.org
http://www.eurelsmed.com
http://www.eacea.ec.europa.eu

Planirano je da tokom 

ovog mjeseca oko 700 

učenika i 30 nastavnika iz 

deset osnovnih škola 

besplatno pogleda sedam 

predstava.  Riječ je o 

zajedničkom projektu koji 

traje od 2009. godine i ima 

za cilj da djeci približi 

pozorišnu umjetnost i 

vrijednosti koje ona 

promovira.  

Općina Hadžići donirala je 6. aprila/ 
travnja informatičku opremu vrijednu 

7.000 KM Zavodu za zaštitu žena i 
materinstva Kantona Sarajevo, 
lokalitet Hadžići. Ugovor u Domu 
zdravlja Hadžići potpisali su općinski 
načelnik Hamdo Ejubović i direktor 

Zavoda dr .  Mi that  Kur tov i ć . 
„Zahvaljujući spremnosti i dobroj 
organizovanosti jedne Općine na čelu 
sa načelnikom Ejubovićem, mi smo 
sada potpuno opremljni za pružanje 

primarne ginekološke zdravstvene 
zaštite našim pacijentima. Ova 
računarska oprema je zadnja karika u 
lancu elektronskog povezivanja zdravstvenih ustanova i treba naglasiti da je Općina Hadžići prva 
koja je nama donirala ovakvu opremu. To pokazuje jednu brigu i domaćinski odnos prema 

pacijentima koji ulaze u ovu ustanovu. Zbog toga se još jednom zahvaljujem Općini Hadžići i 
načelniku  Ejuboviću“, kazao je Mithat Kurtović, direktor Zavoda za zaštitu žena i materinstva 
Kantona Sarajevo. „Ukoliko bude bilo potrebe da iz Hadžića pošaljem pacijenticu u Sarajevo na 
dodatne pretrage, imam mogućnost da elektronskim putem zakažem termin. Od sada imamo sve 
podatke na jednom mjestu, skraćujemo vrijeme koje smo gubili ručnim pisanjem i ostavljamo ga 

pacijentima. Ovo je veliko olakšanje za naš posao i naše pacijente te se s toga zahvaljujem 
općinskim strukturama na čelu sa načelnikom Hamdom Ejubovićem“, objasnio je neke od vrijednosti 
donirane opreme dr. Murat Đuderija.  „Iako nije naša nadležnost da intervenišemo u oblasti 
zdravstva, to je nadležnost Kantona Sarajevo, mi ipak želimo da naši građani imaju dobru 
zdravstvenu zaštitu. Ne propuštamo prilku da se ta oblast poboljša.  Zavodu za zaštitu žena i 

materinstva dodajemo ono što je falilo poslije doniranja ultrazvučnog aparata od strane 
Japanske ambsade u BiH. Bilo je potrebno osoblje ovog zavoda opremiti informatičkom opremom 
kako bi olakšali rad i uvezali Hadžiće sa cjelokupnim sistemom zdravstvene zaštite u Kantonu. 
Ono čime nismo zadovoljni je nedostatak kvalitetnog kadra koji bi radio u ovim institucijama, fale 
nam ljekari opšte prakse, a isto tako i specijalisti Taj dio će morati završiti Ministarstvo zdravstva 

KS jer smo mi sa svoje strane učinili sve što smo mogli da podignemo kvalitet zdravstvnih usluga 
na području općine Hadžići. Ono što slijedi jeste sfotverska nadogradnja ultrazvučnog aparata 
koji smo nedavno donirali u saradnji sa direktorom “Hoše komerca” gospodinom Izetom Bozalijom. 
Također, kupujemo i jedan aparat za radijalnu endodermnu terapiju zasnovan na pulsnom 
vakuumu“, kazao je načelnik Ejubović. 

OPĆINA HADŽIĆI DONIRALA INFORMATIČKU OPREMU ZAVODU ZA ZAŠTITU ŽENA 

I METERINSTVA Pratite našu  
web stranicu 

U cilju jačanja lokalne samouprave u 
općini Čapljina je 6 aprila/ travnja u u 

sali za sastanke hotela „Mogorjelo“ 
održan okrugli sto na temu Jačanje 
lokalne samouprave  – što bliže 
građanima to bolje! Ovaj okrugli sto 
održao se u organizaciji Berlinskog 

centra za integrativno posredovanje 
(CSSP) i Centra za građansku suradnju iz 
Livna, koji je namijenjen za poboljšanje 
komunikacije i saradnje između MZ i 
Općine. Interakcija između Općine i MZ u 

Čaplijni ocijenjena je kao pozitivan 
primjer. Važni zahtjevi su već postignuti a suradnja i komunikacija između Općine i MZ doprinijeli 
su da se osigura zastupljenost interesa stanovništva. Cilj sastanka je izmoći još kvalitetnije metode 
ove interakcije, posebno u području zastupanja, informacija, komunikacije, suradnje sa medijima, 
javnosti, nevladinim organizacijama i donatorima.  

ODRŽAN OKRUGLI STO NA TEMU JAČANJE LOKALNE SAMOUPRAVE- ŠTO BLIŽE 

GRAĐANIMA TO BOLJE 

Na samom početku sastanka svim nazočnim predsjednicima MZ obratili su se: Dr. Carla Schraml, 
CSSP Berlin Centar za Integrativnu Medijaciju, Dr Smiljan Vidic, Načelnik općine Čapljina, Željko 

Bonić, pomoćnik načelnika za društvene djelatnosti  i Zulka Baljak, Centar za građansku suradnju, 
Livno. Jačanje funkcioniranja mehanizma MZ, suradnje i komunikacije između općine i MZ jeste 
jačanje lokalne samouprave u cjelini. 

Povodom Dana Općine Stari Grad bit će 
organizovan veliki koncert naziva „Legende 

Starom Gradu“. Koncert je poklon Općine Stari 
Grad svim građanima i posjetiteljima našeg 
grada, a bit će održan u četvrtak, 04. maja u 
19,00 sati, ispred Katedrale. Na koncertu 
„Legende Starom Gradu“ nastupit će najveće 

muzičke zvijezde: Halid Bešlić, Hari Mata Hari, 
Enes Begović, Nihad Alibegović, Ibro Bublin, Arif 
Alajbegović i mladi talenti Aka_Demije Pink 
Panter pod rukovodstvom prof. Almira Ake 
Hukelića. Koncert će imati i specijalnog gosta čije 

ime još nije otkriveno. Program će voditi glumac Enis Bešlagić. Održavanje ovog koncerta podržali 
su: Coca Cola BiH, Euro-Asfalt d.o.o, Ga-Me-Ha d.o.o, Megamix d.o.o, Cafe&Restaurant 
Metropolis, Kafe Pekara Mrvica, Chipas i Agencija GAMA. „Ovim koncertom poslat ćemo poruku 
iz srca grada da je Stari Grad oduvijek bio mjesto gdje se živjelo u miru, suživotu, ljepoti i pjesmi. 
Bit će to najljepši poklon našim građanima u povodu Dana Općine i pozivamo ih da dođu u što 

većem broju,“ izjavio je dopredsjedavajući Organizacionog odbora za obilježavanje Dana 
Općine i predsjedavajući Općinskog vijeća Stari Grad Jusuf Pušina. Medijski pokrovitelji koncerta 
su Antena Sarajevo, Radio MiX i Hayat TV. 

NAJAVA KONCERTA LEGENDE STAROM GRADU  

Predstavnici Turskog kulturnog centra Yunus 
Emre koji djeluje pri Ambasadi Turske u 

Sarajevu, posjetili su 19. aprila/ travnja 
općinskog načelnika i razgovarali o 
dosadašnjoj saradnji ,  projektima, 
investitorima iz Turske od kojih je Sisecam 
soda u Lukavcu, najveći turski investitor u 

Bosni i Hercegovini. 
Bila je to prilika za predstavljanje projekta 
„Turski jezik drugi strani jezik“ kojeg provodi 
Turski kulturni centar u okviru kojeg se 
održava Dječiji festival u zeničkoj Areni. 

Festival će se ove godine održati 26. aprila 
sa početkom u 13 sati. Riječ je o Dječijem festivalu koji će okupiti hiljade mališana iz Bosne i 
Hercegovine, na kojem će biti upriličen bogat kulturno – zabavni sadržaj. To je najveći festival 
ovakve vrste, na kojem će biti prisutno oko 6.500 djece iz naše države. Djeca 5, 6 i 9 razreda iz 
lukavačkih osnovnih škola Lukavac grada, Puračića, Gnojnice i Poljica, koja uče turski jezik, bit će 

takođe učesnici Festivala. Na manifestaciji u Zenici, djeci će se uručiti prigodni pokloni, a neki od 
njih će imati priliku boraviti u Turskoj o trošku organizatora. Prema riječima predstavnika Turskog 
kulturnog centram djeca koja uče turski jezik, imaju pravo svoje školovanje nastaviti u toj zemlji. 
Ove godine iz Lukavca će tri autobusa sa djecom, njihovim nastavnicima i direktorima, biti učesnici 
Festivala u Zenici, a prevoz će obezbijediti Općina Lukavac.  

PREDSTAVNICI TURSKOG KULTURNOG CENTRA KOD OPĆINSKOG NAČELNIKA 

http://www.southeast-europe.net
http://www.adriaticipacbc.org/
http://www.interregadriatico.it
http://www.europa.ba/
http://www.cbib-eu.org
http://www.cbc.bih-mne.org/
http://www.srb-bih.org
http://www.cbc-cro-bih.net
http://www.programmemed.eu
http://www.tacso.org
http://www.euroinfocentar.ba
http://www.balkanfund.org
http://www.eurelsmed.com
http://www.eacea.ec.europa.eu


 

 

Grb Grada Tuzle 

Grb Općine Novi Grad Sarajevo  

 

Pratite nas na: 

Poštovani čitaoci, 

putem ovog biltena pružamo Vam mogućnost da se informišete 

o aktivnostima Saveza, o bitnim dešavanjima u općinama i 

gradovima, aktivnostima naših partnera, institucija vlasti, kao i 

o razmjeni najboljih iskustava i praksi. 

Na ovaj način Vam, također pružamo informacije o održanim 

konferencijama, seminarima, radionicama, okruglim stolovima, 

javnim raspravama, o održanim sjednicama organa i tijela 

Saveza. 

Ukoliko želite da se prijavite za primanje ovog biltena možete 

to učiniti tako što ćete poslati e-mail na: dino@sogfbih.ba 

Molimo vas da informacije o našem biltenu proslijedite svim u 

vašoj i susjednim općinama i drugim zainteresiranim. 

Ukoliko želite da objavite neke od vaših novosti, iskoristite  

bilten Saveza, koji je brz i efikasan način komuniciranja. 

Sa zadovoljstvom očekujemo vaše komentare, sugestije i 

primjedbe. 

Musala 5/1 

71000 Sarajevo 

Telefon: ++387 33 216 502, 209 024, 209 120 

Fax: ++387 33 552 810, 216 502 

E-mail: dino@sogfbih.ba 

U povodu obilježavanja Međunarodnog dana djece 
ulice, novoosnovana Koalicija za borbu protiv mržnje 
iz Tuzle, u srijedu, 12.04. na stadionu Telex, je or-

ganizovala turnir u košarci za mlade. Riječ je o nefor-
malnoj strukturi koju čine brojne lokalne nevladine 
organizacije i pojedinci sa zajedničkim ciljem da rade 
na prevenciji govora mržnje, kao i incidenata mo-
tivisanim mržnjom i predrasudama, ali i da promovišu 

pozitivne primjere tolerancije i međusobnog 
poštovanja. Rad koalicije kao i održavanje ovog 
turnira podržali su Misija OSCE-a u BiH i Grad Tuzla. 
Danas ovdje demonstriramo samilost, povjerenje, 

ljubav i jednu jaku organizaciju „Zemlja djece“, a organizacija je jaka ako je vodi jaka osoba. Ne 

smijemo ne pomenuti ime Mirsade Bajramović, koja dobro radi ovaj posao. Kada su u pitanju djeca 
ulice ili kada su u pitanju korisnici narodne kuhinje ili kada je u pitanju bilo koja grupa sa naročitim 
teškoćama, mora svako raditi svoj nadležni posao. Moraju raditi Država, Federacija i Kanton. Po-
navljam, gradovi i općine Federacije BiH imaju 8,5 posto iz PDV-a, najmanje u Europi, Republika 
Srpska 24,5 posto, europski prosjek je 35 posto. Prema tome, dok ti potrošači koji ne rade ne odu, 

dok ne dobiju lokalne zajednice prava koja su imala nekada, koje imaju svugdje u Europi ili bar 
onoliko prava lokalnim zajednicama Federacije BiH, koliko imaju lokalne zajednice u Republici 
Srpskoj, teško je očekivati značajnija ulaganja. Naša su ulaganja ovo, jer mi smo napravili ovaj 
objekat, na kojem se nalazi „Zemlja djece“, obnovili i preuredili i imamo snažnu socijalnu politiku, 
za koju ja očekujem da bude humana. To pogledajte po utrošku sredstava za socijalno ugrožene u 

stavci Budžeta Grada Tuzla, to pogledajte u cijenama o kojim odlučuje Grad ili neko Javno pre-
duzeće“, izjavio je gradonačelnik Tuzle Jasmin Imamović u svom obraćanju prisutnima, nakon čega 
je turnir proglasio otvorenim. Ovom manifestacijom ozvaničen je početak djelovanja novoosnovane 
Koalicije za borbu protiv mržnje iz Tuzle, koja će se pridružiti mreži koalicija za borbu protiv 
mržnje koje djeluju širom Bosne i Hercegovine. Međunarodni dan djece ulice, 12. april, obilježava 

se s ciljem podizanja svijesti i skretanja pažnje nadležnih institucija na problem djece uključene u 
život i rad na ulici, koja odrastaju bez odgovarajuće skrbi, uskraćena za osnovna ljudska prava i 
koja su često žrtve različitih oblika eksploatacije i nasilja. Ustanovljen je 2011. godine od strane 
Konzorcijuma za djecu, globalne međunarodne mreže posvećene ostvarivanju prava djece 
uključene u život i rad na ulici. 

GRAD TUZLA PODRŽAO KOALICIJU ZA BORBU PROTIV MRŽNJE 

mailto:dino@sogfbih.ba

